
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 25.11.2021 

Møtestart:
kl  09.30
Møteslutt:

kl  12.30
Til stade:


Medlemer:
Gunn-Astrid Frøysok, Jorunn Viljugrein Stake,  Hilde Midtgård, Olveig Synnøve Engene. Ole Dag Møllerplass deltok på Teams.
Varamedlemer:
Heidi Bråten og Kristin Bakke Haugen.
Fråverande:
Wenche Dahl- Michelsen Fløysand, Evi Anita Torp, Inger Lagmannsgård og Heidi Granli.
Andre:

Anne Gerd Jorde, sekretær  
Anne Gerd Jorde deltok ikkje i sak 46/21 verken som saksbehandlar eller sekretær i møtet.
SAKER:

FR-sak  39/21:
Godkjenning av møteprotokoll frå møtet 21.10.2021

FR-sak  40/21:
Møteplan 1. halvår 2022

FR-sak  41/21:
Gravplassutviding ved Gol kyrkje - justeringar

FR-sak  42/21:
Nytt reglement for bruk av ungdomsfond

FR-sak  43/21:
Høyring – ny kyrkjeleg organisering

FR-sak  44/21: 
Orienteringar

FR-sak  45/21:
Utlysing av stilling som kyrkjeverje

FR-sak  46/21:
Lønsjustering kyrkjeverje
FR-sak 39/21:  GODKJENNING AV MØTEPROTOKOLL FRÅ MØTET 21.10.2021








Arkiv: 012.2

Saksdokument:

1. Møtebok frå møtet 21.10.2021.

Dokumentet ligg ved saka.

Saksopplysningar:

Møtebok frå møtet i Gol og Herad fellesråd i møte 21.10.2021 vert lagt fram for eventuelle korrigeringar og til godkjenning.

Framlegg til vedtak:

Gol og Herad fellesråd godkjenner møteboka frå møte 21.10.2021.

Gol og Herad fellesråd i møte 25.11.2021:

VEDTAK:

Gol og Herad fellesråd godkjenner møteboka frå møte 21.10.2021.

FR-sak 40/21:
MØTEPLAN 1. HALVÅR  2022

Saksopplysningar:

Møteplana gjeld både for soknerådet og fellesrådet. På fellesrådssakene er kommunal representant til stade. Derfor må møteplana leggast opp slik at møta ikkje kolliderer med kommunale utvalsmøter.

Etter økonomireglement og forskrifter skal budsjettet vedtakast seinast 1 månad etter at løyvingane frå kommunen er kjent. Dette tilseier eit møte innan 7. januar.

Rekneskapen skal etter nye forskrifter vera klar innan 20. februar og årsrekneskap og årsmelding handsamast før 20. mars.  

For soknerådet bør ein tilpasse møta i forhold til konfirmasjonane og eventuelle konfirmantfestar 

Framlegg til vedtak:
Gol og Herad sokneråd og fellesråd har møte følgjande dagar:

Torsdag 13. januar 

Torsdag 27. januar kl ?? (Stategisamling) i staden for møte i mai.

Torsdag 10. februar 

Torsdag 17. mars

Torsdag 21. april 

Torsdag 9. juni 

Torsdag 1. september

Torsdag 20. oktober

Torsdag 24. november

Møtene starter kl 08.00 med soknerådssaker med fellesrådssaker i etterkant.

Frå handsaminga:
Strategisamling 27. januar blir for både fastemedlemer, varamedlemer og staben.  Den starter kl 16. 30 med pizza.

Kveldsmøter og dagmøter vart drøfta og det vil fortsatt vera dagmøter.  Det er viktig at medlemene blir kjent med reglar for permisjon til off4entlege verv og muligheit til å søke om tapt arbeidsforteneste for dei som blir trekt i lønn.

Gol og Herad fellesråd i møte 25.11.2021
VEDTAK :

Gol og Herad sokneråd og fellesråd har møte følgjande dagar:

Torsdag 13. januar 

Torsdag 27. januar kl 16.30 (starter med pizza)
Torsdag 10. februar 

Torsdag 17. mars

Torsdag 21. april 

Torsdag 9. juni 

Torsdag 1. september

Torsdag 20. oktober

Torsdag 1. desember
Møtene starter kl 08.00 med soknerådssaker med fellesrådssaker i etterkant.

Arbeidsvilkår for kyrkjelege folkevalte i Gol blir sendt ut saman med referatet.

FR-sak  41/21:
Gravplassutviding ved Gol kyrkje - justeringar
Arkiv: 561
Saksdokument:

1. Mail frå Asplan Viak 18.11.21: Justeringar av kart utifrå endringar i samband med reguleringsplanen

2. Brev frå Gol kommune 27.05.21: Kunngjering av reguleringsplan for Gol kyrkjegard

3. FR- sak 29/20: Utviding av gravplass ved Gol kyrkje – godkjenning av plan

4. E-post Asplan Viak av 11.06.2020 med vedlegg – plan for utviding av gravplassen ved Gol kyrkjegard

5. Brev frå Gol kommune av 14.05.2020: Reguleringsplan for Gol kyrkjegard – varsel om oppstart av planarbeid

6. Brev frå Gol kommune av 11.05.2020: Referat frå oppstartmøte i plansaker

7. Brev frå Hallingdal og Valdres eiendomstaksering av 08.07.2019: Verdivurdering areal

8. Brev frå Buskerud Fylkeskommune av 16.01.2019: Rapport etter kulturminneutgraving

9. Brev frå Bleiktvedt AS av 27.11.2018: Grunnundersøkingar

10. Sak i fellesrådet FR sak 14/17: Utviding av gravplass ved Gol kyrkje

11. Referat frå 28.09.16 frå møte med grunneigarar og kommune i samband med utviding av Gol kyrkjegard

Dokument 1 ligg ved saka. Legg også ved det gamle kartet.

Saksopplysningar:

I sak FR 29/20 vart plan for utviding av gravplassen ved Gol kyrkje vedteke i fellesrådet og vidaresendt bispekontoret for godkjenning.  Reguleringsplana var då ikkje ferdig. Det har også siste året vore arbeid med flytting av gardsvegen som går ved nåverande Gol kyrkjegard. Det er konkludert med at vegen blir gåande der den går i dag. Det vil seia at utvidinga må byggast som eigen gravplass og med gjerde på båe sidene av gardsvegen.

Reguleringsplanen var ferdig sommaren 2021.  Den viste at grensa til fylkesvegen måtte flyttast litt inn på området, noko som resulterte i at øverste rad med kistegraver i det gamle kartet måtte fjernast.  Området har derfor vorte utnytta med å legge ei rad urnegraver i desse felta.  Urnegravene er berre halvparten så lange som kistegravene.  I siste utkast er urnegravene spreidd litt meir utover i området for å utnytte plassen betre.

Kistegraver i revidert plan: 175 (218 i gamalt kart)

Urnegraver (plass til 4 urner): 91 (116 i gamalt kart)

Enkle urner i minnelund: 262 (262 i gamalt kart) 

Det er også lagt inn eit lite område mellom gardsveg og gravplass mot fylkesvegen til å få lagt snø på.  Det har vore eit problem  med at snø som blir skyvd vekk på øvre parkeringsplassen ved Gol kyrkje har hopa seg opp og reist ned på dei øverste gravene på Gol kyrkjegard.  Siste åra har derfor snøen vorte køyrt bort til det området som nå blir gravplass. Dette går ikkje når det blir ny gravplass der.  Det er i alle fall eit lite område lagt inn nå som snøen kan lagrast/mellomlagrast på.

Det som vart bestemt i sak 29/20 står ved lag i forhold til materialval med meir.  Det som er endra er kartgrunnlaget for kistegraver, urnegraver og minnelund der dette er flytta noko på for å utnytte området betre etter nye grenser. Det er berre justeringane som blir handsama i denne saka.

Økonomi:

Det er avsett midlar i budsjettet til Gol kommune til utvidinga.  Planen er at prosjektet blir lyst ut på anbud vinteren 21/22 med byggestart sommaren 2022.

Vurdering:

Gravtalet er noko redusert frå den plan som låg føre i 202, men det måtte det bli med tanke på at området måtte krympast på grunn av avstand til skråning mot fylkesveg. Det kan sjå ut som området er godt utnytta med tanke på at det er lagt urnegravrader der det ikkje er plass til kistegraver.

Frå handsaminga:

Arbeid med å setja av område til minnelund på Herad kyrkjegard må starte nå før aktuelt areal blir brukt til kistegraver.

Framlegg til vedtak:

Ny plan datert 18.10.2021 blir tilrådd og vidaresendt til statsforvaltaren for endeleg godkjenning.

Gol og Herad sokneråd i møte 25.11.2021

VEDTAK :

Ny plan datert 18.10.2021 blir tilrådd og vidaresendt til statsforvaltaren for endeleg godkjenning.

FR-sak  42/21:
NYTT REGLEMENT FOR BRUK AV UNGDOMSFOND










Arkiv 161

Saksdokument:

1. FR- sak 36/21: Stilling som musikar 

2. FR- sak 38/14:Økonomisk støtte til leirarbeid- endring av reglement

3. FR- sak 27/14: Sponsing av leirar for barn og unge av fond for barne- og


Ungdomsarbeid

Saksopplysningar:

Fellesrådet disponerer eit fond som heiter kyrkjeleg ungdomsarbeid.  Dette fondet har for mange år sidan kome i stand då ein del småe legat vart oppheva, slege saman og sett av til arbeid blant barn og unge.  I 2014 vart det laga følgjande retningsliner for dette fondet.  

1. Det er mogleg å få dekka inntil halve deltakaravgifta på leir for barn og unge busett i Gol.

2. Tildeling etter desse kriteria blir delegert til kyrkjeverja.

3. Alle vedtak om tildeling vert referert i fellesrådet.

4. Fellesrådet set ei grense på kr 10 000 i sponsing av leirar.

5. Dei som blir sponsa, må ta bilete og skrive om leiren i kyrkjebladet.

Det har vore utbetalt halv deltakaravgift til nokon deltakarar:  Siste utbetaling var i 2018.

Fondet er i dag på 123 198 kr.

På fellesrådsmøte i oktober (sak FR- 36/21) vedtok fellesrådet å lyse ut etter ein musikar i 20% engasjement i 2 år og der halvparten av denne stillinga skal brukast i Ten-sing arbeid.  Tanken var å ta av dette ungdomsfondet blant anna for å dekke den delen av stillinga som skal brukast på Ten-sing. 

Fellesrådet bør ta stilling til om heile fondet skal nyttast til Ten-sing arbeid eller om det fortsatt skal vera mogleg å søke leirstøtte i tillegg.  Ved å fortsette med leirstøtte vil ein ha mindre pengar til engasjementstillinga og ein må då ta meir frå gjevarteneste og eventuelt eit anna legat om ein får oppløyst det.  Samtidig så vil pengane kunne nyttast til eit større lag av ungdomen- også dei som ikkje deltek i Ten-sing.

Forslag til vedtak:

Alternativ 1:
Midlar frå ungdomsfondet prosjekt 32 kan nyttast både til musikar i Ten-sing arbeid og til leirstøtte.  Dersom det viser seg at gjevartenesta ikkje blir så stor som ønska og/eller at det blir problem med oppløysing av Øyneliens legat – som også er tenkt til same formål, må saka opp til ny handsaming.

Alternativ 2:

Alle midlar i ungdomsfondet prosjekt 32 blir brukt til musikar stilling i Ten-sing.  Tidlegare retningsliner om leirstøtte blir avvikla.

Frå handsaminga:
Skrive i kyrkjebladet om muligheit for å søke støtte til leir.

Gol kyrkjeleg fellesråd i møte 25.11.2021

VEDTAK :
Midlar frå ungdomsfondet prosjekt 32 kan nyttast både til musikar i Ten-sing arbeid og til leirstøtte.  Dersom det viser seg at gjevartenesta ikkje blir så stor som ønska og/eller at det blir problem med oppløysing av Øyneliens legat – som også er tenkt til same formål, må saka opp til ny handsaming.

FR-sak  43/21:
HØYRING NY KYRKJELEG ORGANISERING
Saksdokument:

1. Høyringsbrev kyrkjeleg organisering

2. Høyringsnotat kyrkjeleg organisering

Kortversjon høyringsnotat og svarforslag ligg ved saka

Saksopplysningar:

Sidan 2005 har Kyrkjemøtet i Den norske kyrkja hatt som mål å samle arbeidsgjevaransvaret 

for alle som jobbar lokalt i kyrkja. I mars 2021 leverte Müller-Nilssen-utvalet si utgreiing om 

korleis dette kan sjå ut med ei organisering på prostinivå. Ei organisering på dette nivået har 

ikkje vorte behandla før, og difor bad Kyrkjerådet om ei utgreiing av dette nivået. 

Organisering på prostinivå er ikkje vedteke. Kyrkjerådet sender no rapporten ut på høyring for 

å få tilbakemeldingar på dei ulike forslaga og modellane som Müller-Nilssen-utvalet foreslår. I 

høyringsnotatet vert hovudlinjene i utvalet sine forslag presentert, med tilhøyrande 

høyringsspørsmål. Høyringsfristen er 1. desember 2021. Høyringssvara vil saman med andre 

utgreiingar legge grunnlaget for det vidare arbeidet med kyrkjeleg organisering.

Etter 2017 fortsette utviklinga fram mot den trussamfunnslova som trådde i kraft i 2021. 

Trussamfunnslova vidarefører at Den norske kyrkja er å definere som eitt trussamfunn, med 

Kyrkjemøtet som øvste representative organ, og to typar rettssubjekt, soknet og RDNK. Noko 

av det som måtte bli avklart i trussamfunnslova, var om kyrkja framleis skulle ha finansiering 

frå både stat og kommune – eller om staten skulle overta all offentleg finansiering av kyrkja, 

slik det var foreslått for alle andre trus- og livssynssamfunn. Kyrkjemøtet vedtok, med stort 

fleirtal, å anbefale å gå inn for å behalde den todelte finansieringsordninga. Dette forslaget blei 

fylgt av Stortinget.

Müller-Nilssen utvalet har jobba etter 5 målsettingar:

· Ei folkekyrkje i heile landet

· Kyrkja står sterkt lokalt

· Avklarte roller og mandat

· God leiing på alle nivå

· God ressursutnytting

Sokneråd/fellesråd har vore med på ulike møter om denne høyringa:

· Informasjonsmøte felles for heile Hallingdal på Torpomoen/Teams 30.august

· Drøftingsmøte med SR/FR, kommunedirektør og ordførar i Gol 22. september

· Diskusjonsmøte felles for Hallingdal på Torpomoen /Teams 12. oktober

· Soknerådsmøte 21. oktober 

På soknerådsmøtet vart det bestemt at leiar av rådet, kyrkjeverje og fungerande sokneprest skulle koma med eit forslag til høyringsuttale.  Presten vart forhindra i å delta på eit slikt møte, men vedlagt saka følgjer eit forslag frå rådsleiar og kyrkjeverje til uttalen:  Dette forslaget er meint som utgangspunkt for drøfting på møtet og andre forslag kan fremjast.  I forslaget er det ikkje svara på alle spørsmåla.  Dette er også noko som må drøftast i møtet om ein skal svare ut meir enn det som ligg i forslaget. 

Forslag til vedtak:

Forslag er lagt fram til drøfting

Gol og Herad fellesråd i møte 25.11.2021:

VEDTAK:

Gjennomgåtte høyringssvar blir innrapportert elektronisk.  Svaret ligg som vedlegg til referatet.
FR- sak 44/21: ORIENTERINGAR

· Status stillingar

Arnstein Bleiktvedt er snart ferdig med permisjonen i Japan og er attende på jobb 13. desember.

Wera Waage Frogner har sagt opp 30% vikariat som diakoniarbeider frå 01.12.2021. Det kom ingen søkjarar innan søknadsfristen gjekk ut.  På oppfordring har Gerd Eli Berge søkt, men ho kan ikkje starte før 1. januar 2022. Vikariatet går til 31.05.2022.
Organisten er sjukemeldt – foreløpig i 2 veker.

Anne Gerd Jorde går av med pensjon 1. juni.

· Tilskotsmidlar til brannsikring

Det er søkt om tilskotsmidlar til brannsikring via KA og fellesrådet har motteke 

50 000 kr til sprinkling i Gol kyrkje.  Kyrkjeverja spør VVS om dei kan gjera arbeid for 50 000 kr og at vi gradvis kan få ferdigstilt sprinklinga når det finns økonomiske midlar til det.

· Tilskotsmidlar frivillig arbeid

Det ahr vorte delt  ut koronamidlar i kyrkja til frivillig arbeid.  Gol fekk 

20 000 kr til dette formålet.  Det vil bli brukt noko av desse midlane til medarbeidarfesten/frivilligfesten 1. desember.  Resten må soknerådet ta stilling til i neste møte korleis skal nyttast.

· Medarbeidarfest – påminning

Påminning om medarbeiderfesten 1. desember.
· Gjevarteneste
Brosjyra for gjevarteneste vart gått gjennom og det vart gjort slike endringar:

· Nytt bilde av Herad kyrkje

· Det som står om Koronatida blir kutta ut

· Vippsnr kjem på

· «Eg ynskjer å få tilsendt giro» går ut 

· Nytt pkt: «Eg ynskjer å leggja inn fast trekk sjølv»

· Nokon skrivefeil vart retta opp

Avtalgiro vart også drøfta, men står fortsatt på brosjyra.

Forslag til vedtak:
Sakene teke til orientering.

Gol og Herad fellesråd i møte 25.11.2021:

VEDTAK:

Sakene teke til orientering. Punkta under oppretting av brosjyre for gjevarteneste vart vedtekne.

FR-sak 45/21:
UTLYSING AV KYRKJEVERJESTILLING










Arkiv : 211

Saksopplysningar:
Leiar og nestleiar i fellesrådet har hatt samtale med kyrkjeverja som går av med pensjon 1. juni 2022. Etter samtala var det forslag frå leiar og nestleiar om at stillinga blir lyst ut frå 1. mai.  Det vil då vera 1 månad overlapping.  Kyrkjeverja har laga forslag til utlysingstekst som vart lagt fram på møtet og gjennomgått.

Økonomi: 
Det er ikkje lagt inn 1 mnd overlapp på kyrkjeverjestillinga i budsjettforslaget.  Endeleg budsjett skal vedtakast i januar 2022.  Dersom det ikkje er mogleg å få inn denne «overlappperioden» i med dei midlane som ligg til grunn, er det mogleg å bruke av disposisjonsfondet til dette då det var eit relativt stort mindreforbruk i 2020.
Gol og Herad fellesråd i møte 25.11.2021:

VEDTAK:

Gjennomgått utlysingstekst blir lagt ut på Nav sine sider og Gol og Herad kyrkje si heimeside, med kort utlysingstekst i Hallingdølen. Søknadsfristen blir sett til 7. januar 2022.

Stillinga blir lyst ut frå 1. mai 2022. Dersom det blir naudsynt å tilføre meir midlar til budsjettet for å få på plass 1 månad overlapp, kan løn for inntil 1 månad for ny kyrkjeverje overførast frå disposisjonsfondet.
FR-sak 46/21: LØNNSJUSTERING KIRKEVERGE
Lønn til kirkeverge ble justert 01.01.2020 til 587 000 (100% stilling)

Har innhentet lønnsnivå fra de andre kirkevegene i dalen.

Hol: 631 557

Ål: 635 000 01.05.21

Nes: 607 900 fra 01.05.2021

Hemsedal: 578 000 fra 01.05.2022

Flå: 559 800 fra 01.05.2020

De fleste sokneråda i dalen har lønnsøkning fra 01.05.
Etter medarbeidersamtale med kirkeverge, sier hun det greit at lønnsøkning blir fra 01.12.21

Gol kyrkjelege fellesråd i møte 25.11.2021

VEDTAK:
Lønn til kirkeverge blir øka til 608.000 fra 01.12.2021

___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

